
UUM ONLINE: Alor Setar - Bagi menilai potensi Sains [Imu atau 'Knowledge Science' yang boleh
menjadi satu disiplin di UUM dan Malaysia, Pusat Pengajian Pengurusan Teknologi (STML)
menganjurkan Perbincangan Meja Bulat UUM bertajuk 'Knowledge Science As Integrated Discipline:
Exploring For Malaysia' di TH Hotel, hari ini.

Program dengan kerjasama Japan Advanced Institute of Science and Technology (JAIST) itu telah
dirasmikan Timbalan Naib Canselor (Penyelidikan dan Inovasi), Prof Dr Noor Azizi Ismail yang
mewakili Naib Canselor.

Dalam ucapan beliau berkata, era sekarang bergantung kepada ilmu dan kuasa yang saling
berkaitan dalam kehidupan manusia.

Katanya, ilmu pengetahuan memainkan peranan penting dalam pembangunan ekonomi, penjanaan
kekayaan dan kualiti hidup, contohnya Sains limu yang berperanan dalam kehidupan masyarakat.

"Kita patut berterima kasih kepada kemajuan pembangunan sains dan teknologi sehingga kita
mampu menyelesaikan isu-isu dalam masyarakat dengan adanya pengetahuan ini, sekali gus
menyumbang kepada kemajuan.

"Melalui RTD ini, saya melihat peluang-peluang kerjasama dan pertukaran maklumat antara UUM
dan JAIST, malah berharap STML dapat mengambil peluang ini untuk melangkah ke hadapan dan
mempromosikan konsep perkongsian ilmu, idea dan pengetahuan dengan JAIST," katanya.

Sementara itu, Pengarah Program, Dr Norani Nordin berkata, RTD tersebut antara tujuannya adalah
untuk menyediakan satu forum interaksi antara pakar dalam Sains limu.

Menurutnya, ia juga adalah bagi membangunkan pelan tindakan Sains limu di Malaysia.

UUM RTD itu merupakan cetusan idea Naib Canselor, Prof Dato' Seri Dr Mohamed Mustafa Ishak
dan JAIST yang melibatkan ahli akademik terkemuka dari Malaysia dan Jepun bagi membincangkan
tentang Sains limu sebagai disiplin bersepadu di Malaysia.

Program yang disertai lebih 50 ahli akademik UUM itu dimulakan dengan slot pertama bertajuk
'Knowledge Science In Japan and Potentiality for Malaysia' yang dikendalikan moderator, Prof Dato'
Abdul Rahman Aziz bersama panel dari Universiti Kebangsaan Malaysia (UKM), Prof Ulung Datuk Dr
Shamsul Amri Baharuddin dan Prof Dr Yukari Nagai dari JAIST.

Pada slot kedua, Prof Emeritus Dato' Abdul Kadir Lebai Din dari UUM dan Prof Dr Shungo Kawanishi
membincangkan tajuk Applications of Knowedge Science in Social and Exonomic Developement'
bersama moderator, Prof Dr Ku Ruhana Ku Mahmud.

Slot terakhir diadakan perbincangan meja bulat bertajuk 'Knowledge Science: Idea Generation For A
Blueprint For Malaysia', diikuti perbincangan kolaborasi penyelidikan bersama JAIST.

